
 Inhoudsopgawe    
· Algemene Sinode - Persvrystelling
· Opleiding van Induksieleiers
· Bybel-Media nuus
· [image: image1.jpg]


Vrouebelange: Damesdag 11 September 2010

· Vroue-predikantebyeenkoms: 20-22 September 2010 [Sien blokkie]
· Spiritualiteitsretreat: 01-03 November 2010 [Sien blokkie]
· Kampe : grade 7, 11 en 12 
· Konferensies, kursusse, werkwinkels ens.

*  Sentrum vir Kontekstuele Bediening (UP) en Excelsus: Augustus-September  kursusse


*  Armoede Indaba: 18 Augustus 2010

*  Brugbou-konferensie - Stabiele gesinne in Afrika:  21-22 Augustus 2010

*  Kerk en die ekologie: 4 September 2010


*  Lausanne Kongres: 16-25 Oktober 2010

· Kollega- en gemeentenuus
· Verjaarsdae
· Ander nuus
· Ten slotte
 Algemene Sinode - Persvrystelling: Kerk en wetenskap 

Die Algemene Sinode se moderamen het ‘n persverklaring uitgereik na aanleiding van mediaberigte en internet-gesprekke oor die verhouding tussen kerk en wetenskap.  Prof Piet Strauss is in die berigte betrek.  
>>  Vir die volledige persverklaring kliek op http://www.ngkerk.org.za/nuusblok1.asp
Terug na Inhoud
 Opleiding van Induksieleiers
As deel van die totale versorging van predikante bepaal die A-Z beleid dat die inskakeling van nuwe predikante by hulle gemeentes baie belangrik is.  Met die oog daarop bied die Sentrum vir Kontekstuele Bediening in samewerking met Excelsus ’n KURSUS VIR INDUKSIELEIERS aan.  Lees verder...
Terug na Inhoud
 Bybel-Media nuus
Die nuusbrief fokus die week op ‘n besoek aan Indië, nuwe publikasies/produkte en jongste LIG.  Lees verder...

Terug na Inhoud
 Vrouebelange se Damesoggend 
Die Vrouebelange bied 'n Damesoggend op 11 September 2010 om 09:00 by die Voortrekkermonument aan met die tema: Lag met die Harlekyn.  
>>  Sprekers wat gaan optree is: Dr Henk Gous, dr Mariette van Niekerk en Elize Bosch. 
>>  Koste is R150.00 en sluit 'n ontbyt in.

>>  Kliek hier vir volledige inligting asook vir die inskrywingsvorm.  Gee asseblief so wyd as moontlik deur!!!!

Terug na Inhoud
Kampe : graad 7, 11 en 12
Skoolverwisselingskamp: graad 7's - 27 September tot 1 Oktober 
Kliek hier vir meer inligting en vir die inskrywingsvorm.
-------------------------------------------------------------
Skoliekamp: graad 11 en 12 - 8-17 Julie 2011 
Lees verder - neem ook kennis van 'n spesiale versoek.

Terug na Inhoud

 Konferensies, kursusse, werkwinkels ens.
Die Sentrum vir Kontekstuele Bediening, Fakulteit Teologie (UP) in samewerking met die Sentrum vir Bedieningsontwikkeling Excelsus bied gedurende Augustus en September geleenthede/kursusse vir voortgesette bedieningsontwikkeling aan. [Lees verder]
-----------------------------------------------------

Armoede Indaba - Die Indaba vind op 18 Augustus 2010 om 07:30-16:00 by NG Pietersburg-Noord plaas. LW  registrasievorm word aangeheg.

-----------------------------------------------------
Brugbou-konferensie: Stabiele gesinne vir Afrika - aangebied deur Kameeldrif en KamCare gedurende 21-22 Augustus 2010.  
>>  Vir volledige inligting en die registrasievorm, kliek op http://www.kamcare.org/brugbou-konferensie/
>>  Brugbou-konferensie op Facebook
Navrae:  012-756 4223 / info@kameeldrif.ng.org.za
-----------------------------------------------------
Die kerk en ekologie:  Die Taakspan vir Ekologie van die Noordelike Sinode se Diensraad vir Gemeenskapsbetrokkenheid hou vanjaar weer ‘n konferensie oor die kerk en die ekologie.

>>  Die datum is Saterdag 4 September;  die tyd is 8:30 tot 13:00 en die plek is die kerksentrum van Monumentpark.

>> Sprekers wat sal optree, sluit in proff Ernst Conradie, Wouter van Hoven en Willie van Heerden asook dr Attie van Niekerk van Nova.

>>  Tydens die konferensie sal daar ook ‘n interaktiewe gesprek per Skype met gemeentes in Nederland plaasvind

>>  Vir navrae:  skakel dr Gustav Claassen (082 856 1943).
-----------------------------------------------------

Lausanne Kongres - Die Lausanne Komitee vir Wêreldevangelisasie het bekendgemaak dat die Derde Internasionale Kongres vir Wêreldevangelisasie van 16 tot 25 Oktober 2010 in Kaapstad gehou sal word.

*  Een van die Globalink-programme gaan in die kerksentrum van NG Villieria gehou word.  Kyk gerus na die aangehegte program.  (Globalink program - sien Verskil van 23 Julie) 
Terug na Inhoud
 Kollega- en gemeente-nuus
Beplan julle gemeente dalk 'n spesiale sangdiens?  Ds Cassie Carstens het 'n dokument saamgestel wat handig te pas sal kom. [Lees verder]
Emeriti:  Die volgende persone emeriteer

	Johan (JH) van Loggerenberg (Noordoos-Pretoria) - 30 Junie 2010

Pietie (PJ) le Roux (Pretoria)

- 1 September 2010
	Philip (PG du P) Bergh (Quaggapoort) - September 2010



------------------------------------------------------------------------------------------------
Marikana:  sal nou as Magaliesberg Gesinskerk bekend staan.  Vir regsdoeleindes word die naam Nederduitse Gereformeerde Gemeente Marikana steeds behou.
------------------------------------------------------------------------------------------------

Jakaranda: bied 'n Gholfdag aan op Vrydag 13 Augustus 2010 ten bate van die gemeente.

Waar:  Dienste Gholfklub.  Afslaantye vanaf 10:30

Bespreek jou vierbal vir R1200 by Eugene 084 606 6003 (individue teen R300 welkom).  Inskrywing sluit in: ’n halfweg versnapering, aandete asook ’n geskenkpakkie by aankoms.

Nie-spelende gaste betaal R75 vir aandete wat sal plaasvind direk na die prysuitdeling, wat om ongeveer 18:00 sal wees. Elke speler wat deelneem ontvang ’n prys.  

>>  Jakaranda nooi gemeentes in ons sinodale gebied uit om hulle te ondersteun deur te kyk of hulle een 4-bal per gemeente kan inskryf.

Terug na Inhoud
 Verjaarsdagwense
Hartlike geluk aan die volgende persone met die viering van hulle geboortedag:
*  1 Augustus:
Ina Bosman (Suidoos-Pretoria / tienie@stellastraat.co.za)



Inge Laubscher (Rietfontein-Noord / johanlaubscher@webmail.co.za)

*  2 Augustus:
Linda van Wyk (Monumentpark / nico@ee3.co.za)

*  4 Augustus:
Karien Hamman (Vaalwater / hamjan@xsinet.co.za)

*  5 Augustus:
Lynette Botha (Magaliesfort / magaliesfort@lantic.net)



Lynette Vivier (Eloffsdal-Wes / vivierar@absamail.co.za)

*  6 Augustus:
Gerda Strauss (Rustenburg-Proteapark / d.strauss@mweb.co.za)
 

------------------------------------------------------------------------------------------------
Terug na Inhoud
Ander-nuus
Diversiteitsforum - Jan Botha skryf soos volg:  Hoop dit gaan goed en dat die Here elkeen seën met die belangrike werk waarmee julle besig is. Ons het as publikasiekomitee van die Taakspan van Diversiteit weer op 30 Junie vergader. Die Diversiteitsforum is so goed op dreef dat dit nodig was om ’n paar verfynings aan te bring vir die sinvolle hantering van die gesprekke op die webwerf. Dr Charles Malan die webmeester en sy span doen regtig baanbrekers werk met die hantering van die webwerf. (Kry dit op die Webwerf van die NG Kerk by www.ngkerk.org.za. 
’n Insiggewende en oop gesprek oor diversiteit kan op die webwerf van die NG Kerk se gespreksforum gevolg word by www.ngkerk.org.za . Neem asseblief met vrymoedigheid deel aan die gesprek.
Ek nooi jou ook persoonlik uit na ons volgende "Saamdink" byeenkoms wat op 24-25 Augustus 2010 in Pretoria vir al die Streek Sinodes en ander belangstellendes gehou word. Die verskillende verteenwoordigers van die verskeie Streek Sinodes woon die byeenkomste namens hulle Sinodes by en bevorder dan diversiteit binne hul eie Sinodale streke. Die tema is "Teologiese perspektiewe op diversiteit".
Terug na Inhoud 
 Ten slotte
Uiteindelik iets wat die wêreld regtig, regtig nodig het..........  (Kliek hier)
Terug na Inhoud


 Bylaes



Kursus vir Induksieleiers

Die Voorsitter

Predikantebegeleidingskommissie

 SEQ CHAPTER \h \r 1Kollega

Opleiding van Induksieleiers
As deel van die totale versorging van predikante bepaal die A-Z beleid dat die inskakeling van nuwe predikante by hulle gemeentes baie belangrik is.  Die Noordelike Sinode het ’n inskakelingsprogram (induksieprogram) ontwikkel wat al die afgelope drie jaar baie suksesvol toegepas is om nuwe dominees by hulle gemeentes in te skakel en ‘n nuwe span te ontwikkel - al is dit ook in ‘n sogenaamde eenman-gemeente.  Ander Sinodes word nou die geleentheid gegee om ook in hulle sinodes induksiespanne op te lei om die inskakeling van nuwe dominees te fasiliteer.

Met die oog daarop bied die Sentrum vir Kontekstuele Bediening in samewerking met Excelsus ’n KURSUS VIR INDUKSIELEIERS aan.  Die kursus vind plaas 03 - 05 Augustus 2010 by die NG Kerk Kameeldrif.  Dit kos R 1350:00 per persoon wat kursusmateriaal en persoonlikheidstoetsing insluit.  Dit word aanbeveel dat sinodes ’n span van nie meer as vier predikante stuur om as induksieleiers opgelei te word om die prosesse in hulle eie sinodes te fasiliteer. Roelf Opperman is die kursusleier en aanbieder. Sluitingsdatum vir inskrywing van die kursus is Vrydag 30 Julie 2010.
Kontak gerus vir Suki van Jaarsveld by Suki.VanJaarsveld@up.ac.za vir inskrywingsvorms of vir Roelf Opperman vir meer inligting roelf007@gmail.com .

Hartlike groete

Malan Nel 

Direkteur:SKB

Roelf Opperman

Kurusleier
Terug na nhoud
Noorde praat oor Armoede

Terug na nhoud
Bybel-Media Nuusbrief 11-2010

Golf van bekerings tot die Christendom in Indië

Personeel van Bybel-Media het pas die ingebruikneming van die nuwe geboue vir die Nehemia Bible College in Chennai (Madras), Indië, bygewoon. Die byna driekwart-miljoen Rand wat die projek beloop het, is moontlik gemaak danksy Bybel-Media-donateurs en gemeentes wat die verspreiding van die evangelie in dié groot land met sy baie mense steun.

Danksy Bybel-Media se verbintenis van meer as 30 jaar met Indiër-sendelinge, kon die Bybel-Media-span tot baie diep in die woude kom waar buitelanders eenvoudig nie normaalweg kom nie.

Ongeveer 80% van die totale bevolking is Hindoes ‑ ŉ godsdiens met baie tempels en beelde. Na bewering word die meeste tempels in die klein dorpie Vrendarvin tussen Delhi en Aggra gevind. Hier is ŉ totaal van 5 000 tempels (vir 5 000 huise)! 

Hoewel die Christendom net minder as 3% van die totale bevolking uitmaak, is die geskatte getal Christene in hierdie reuse-bevolking byna 30 miljoen mense – soveel soos die gesamentlike bevolking van Australië en Nieu-Zeeland, en net minder as die bevolking van Kanada!

Die golf van bekerings tot die Christendom sal nie gekeer kan word nie. Hierin speel veral die onafhanklike kerke wat die evangelie tot by die mees agterlike gehuggies bring, soos die huiskerkies en Bybelstudiegroepe wat deur Bybelkor se korrespondensiekursusse ontstaan het, ŉ onmeetlike rol. 

In die volgende Kerkbode verskyn 'n baie interessante artikel oor die stand van die Christelike geloof in Indië.

Leesrooster en Preekstudies … beplan vir 2011

Die Leesrooster en die Preekstudies met liturgiese voorstelle word al meer as 15 jaar deur gemeentes gebruik. Die RCL (Revised Common Lectionary) met sy fokus op die seisoene van die kerklike jaar vorm die basis en struktuur van hierdie twee publikasies. 

Bybel-Media, die uitgewer van die Leesrooster en die Preekstudies met liturgiese voorstelle, moedig predikante en gemeentes aan om hierdie konsep in hulle jaarprogram te inkorporeer. 

Lidmate kry die geleentheid om rondom die fokusteks van die week hulle stiltetyd in te rig. In plaas van die vrylike keuse van tekste, ontdek predikers dat die skatkamer van die Bybel wyer oopgestel word. 

In aansluiting by hierdie twee publikasies, bied Bybel-Media ook ’n preekhulpdiens aan wat op die preekstudies en leesroostertekste gebaseer is. Dit is in die vorm van 

PowerPoint-aanbiedings van die fokustekste. Dit kan GRATIS in die week voor elke Sondag op Bybel-Media se webtuiste afgelaai word. Gebruikers van die preekhulp- diens het die afgelope jaar drasties vermeerder.

Die Leesrooster en die Preekstudies met liturgiese voorstelle vir 2011 sal teen middel Oktober 2010 by Bybel-Media beskikbaar wees.

Mema-Media se jongste toevoeging tot die Akkerpretreeks
Akkerpret in Bybelpark DVD4 – Jesus is Lewe vir slegs R95,95
Kategorie: Kinders 3 – 8 jaar oud. Bybelkennis. Waardes. 

Die 8 verhale op hierdie DVD word met kleurvolle poppekarakters uitgebeeld. Die teks en poppekarakters is eietyds en relevant vir kinders se leefwêreld. Elke verhaaltjie is uniek en beeld ’n kernwaarde of karakterles vir die kyker uit. Aan die einde van elke storie is daar ’n heerlike opgewekte splinternuwe liedjie wat die boodskap van die verhaal op ’n ritmiese lekker-saamsing-manier opsom. Hierdie DVD help ouers om op ’n genotvolle en vermaaklike manier aan kinders se karakter te bou. 

Bonus: Koop ook die eerste drie DVD's in die Akkerpretreeks vir slegs R250,00 (en ontvang die musiek-CD en boekie met woorde gratis).
LIG – vir jou en jou mense

Augustus-uitgawe nou beskikbaar

Ware liefde vir Binneland Sub Judice se “Daleen”

Die Spreukedigter verstaan nou wel nie hoe die liefde tussen ’n man en ’n meisie werk nie, maar een ding is seker: As die liefde blom, kan niemand dit miskyk nie! Wie wil dit dan nou ook probeer verstáán wanneer twee jongmense so blinkoog oor die liefde is soos Chris Gardner en Desiré Manthey – Binneland Sub Judice se “Daleen”.

Gesonde “ek” in die “ons”

Stel jy altyd jou huismense se behoeftes eerste en moet jy verantwoordelikheid neem vir alles – van die begroting tot die wasgoed? 

Winter: warm vreugdes!

As jy mooi kyk, sal jy sien wintertyd is propvol betowering en lekkerte. LIG het die spesiale vreugdes van dié seisoen opgediep ... sielstyd, smultyd, rustyd.

Lees ook:

· Leer jou kind om rég kwaad te word

· Jy is wat jy dink

· Seën jou kinders

· As matriek druk

Inligting, Navrae en Diensverskaffing: Skakel 0860 26 33 42

· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za
Terug na nhoud
VONKK sing in 2010...
VOORTGESETTE ONTWIKKELING VAN KLASSIEKE KERKMUSIEK

IN DIE JAAR 2010 SING ONS …….

500 Jaar

Loys Bourgeois is waarskynlik gebore in 1510 (spesifieke datum onbekend). Hy was in samewerking met Johannes Calvyn in Genève verantwoordelik vir die meeste melodieë van die Geneefse Psalter van 1551.  Psalm 42 (Ainsi que la biche rée) is een van sy meesterstukke. Sing dit op die tweede teks, nl van Lina Spies 2001 = “Smagtend soos in dorre streke”. Bourgeois sterf in 1561. 

450 Jaar

* Die geboortejaar van Melchior Vulpius was 1560 (datum onbekend). Hy was ‘n baie beduidende komponis van Duitse kerkmelodieë.  Die Vulpius is die Latyn vir die Duitse Wolff. Sy werke verskyn in twee bundels – 1605 1n 1609.  Daar is 6 van sy melodieë in die Liedboek 2001. Een van die mooistes is Das neugeborne Kindelein wat by Lied 262 (“Ons was nie daar in Betlehem”) gebruik word. Die Afrikaanse teks is van Attie van der Colf 1978. Vulpius sterf in 1615.
* Lied 377 = “O Lam van God, onskuldig” kom ‘n lang pad. Dit is deur Heinrich Isaac in 1495 geskep en was aanvanklike ‘n sekulêre lied wat vertel van ‘n verliefde jongman wat Innsbruck moet verlaat. In 1505 kry dit ‘n geestelike karakter (kontrafak) en uiteindelik is dit Bartholomäus Gesius (gebore in 1560 en oorlede 1613) wat die lied tuisbring in geestelik-kerklike gebruik. Die Afrikaanse teks by hierdie pragtige lydenstydmelodie is van Izak de Villiers 1978/2001. 

* Nog ‘n komponis wat in 1560 gebore is, was George Kirbye. Sy bekende melodie WINCHESTER OLD is gehaal uit Thomas Este se The Whole Book of Psaumes 1592 en word gebruik by die kerslied Lied 361 “Oor skape hou die herders wag”, die Afrikaanse weergawe van die bekende Engelse “While shepherds watched their flocks by night”. Hy sterf in 1634.  
425 Jaar

* In 1630 het Bartholomäus Helder (gebore 1585 en oorlede 1635) beide die teks en melodie van Lied 183 (“Verbly jul in die Here”) geskep. Die himnologiese titel van die melodie is Ich freu mich in dem Herren, en die Afrikaanse teks is van Izak de Villiers 1978/2001. Helder was ‘n Duitse predikant.

* Die allerpragtige gebed van Heinrich Schütz (gebore 1585 en oorlede 1672), nl Aller augen warten auf dich, Herre word in duidelike Afrikaans (Elsabé Kloppers) weergegee in Lied 569 “Alle oë wag op U, o Here”.  Dit behoort 4-stemmig gesing te word. 
350 Jaar

Christian Friedrich Witt word gebore in 1660 en sterf in 1716. Hierdie Duitse komponis se melodie STUTTGART is een van ons bekendste adventsliedere, nl Lied 334 – “God is Liefde!”, juig ons harte (op ‘n teks van Attie van der Colf 1978.  

325 Jaar

Twee van die wêreld se grootste komponiste is albei in 1685 gebore – Johan Sebastian Bach in Eisenach en George Frideric Handel in Halle...

* JS Bach kan met reg beskou word as die grootste komponis van alle tye. Sy veelvuldige werke verryk steeds die wêreld van vandag. Ongelukkig het ons slegs een van sy melodieë in die Liedboek, nl by Lied 346 (Ich steh an deiner Krippen hier), geskep in 1736.  Die oorspronklike Duitse teks was van die baie bekende digter Paul Gebhardt (1653) en hier is dit saam met Attie van der Colf 1978/2001 se Afrikaanse teks = “Ek kniel ook voor u voete, Heer”. Bach sterf in 1750.
* GF Handel was op sy beurt net so ‘n bekende komponis, bekend veral vir sy oratoria. Van hom word ook slegs een melodie in die Liedboek opgeneem, nl Lied 417, die bekende “Jesus, ons eer U” uit die oratorium JUDAS MACCABEUS (1746), met die Afrikaanse teks vanuit die Halleluja 1951, gewysig deur Louwrens Strydom 1989.  Handel sterf in 1759.

300 Jaar

* John Warrington Hatton, ‘n Engelse komponis, is in 1710 gebore en sterf in 1793. Sy melodie DUKE STREET (1793) word gebruik in Lied 507 by “Hemelse Vader, U heers op u troon”, ‘n teks van Izak de Villiers 2001.
* Nog ‘n Engelse komponis, Samuel Howard, is in 1710 gebore en hy sterf in 1782. Sy bekende melodie ST BRIDE (1762) word 2x in die Liedboek gebruik, nl by Psalm 34 en ook by Lied 237 = “Heer, ons kom pleit by U” – dit is ‘n teks van professor Andries Breytenbach van die Hervormde Kerk 2001.

250 Jaar

* Franz Bühler is ‘n Duitse komponis wat in 1760 gebore is; hy sterf in 1824. Sy melodie gebaseer op die Kyrie eleison word in Lied 243 gebruik met ‘n Afrikaanse weergawe van ds Cassie Carstens = “Heer, wees genadig”. Dit kom ook voor by Liedboek 242 met ‘n teks van Elsabé Kloppers.
* Lied 215 “Besing die lof van Jesus saam” is een van die groot loflied-gunstelinge in die Liedboek. Dit is die melodie MILES LANE (1779) van William Shrubsole, gebore 1760 en oorlede 1806. Die Afrikaanse teks van Attie van der Colf 1978/2001 sluit mooi aan by Edward Perronet 1780 se All hail the power of Jesus’ Name. Dié lied moet nie vinnig gesing word nie – eerder groots en majestueus.
200 Jaar

* Die Wesley-familie was aan die voorpunt van die skep van nuwe “hymns” in die Engelse kerkwêreld. Samuel Sebastian Wesley was een van hulle, gebore in 1810 en oorlede in 1876. In1864 skep hy die bekende AURELIA-melodie wat in Liedboek 354 gebruik word by “O Christus, ons verlange”, ‘n Afrikaanse teks van A van Selms 1944, gewysig deur Attie van der Colf 1978/2001.

* Die komponis van die pragtige nuwe melodie vir Psalm 57 is Ralph Harrison – gebore 1748 en oorlede 1810. Die melodie WARRINGTON word gebruik vir die besonder treffende teks van TT Cloete 2001 = “Wees my genadig, o my Heer”..

* 1810 is ook die sterfjaar van Pierre Daniël Huet, ‘n Waalse predikant (gebore 1761). Sy melodie Jour du Seigneur (Dag van die Here) is ‘n sameflansing van melodieë van Michael Franck (1609-1667) en Georg Joseph (E17). Dit verskyn 1803 in die Gesangboek van die Waalse Sinode en ook 1806 in die Evangelische Gezangboek van Nederland. Die teks se lang pad vanaf Duits, via Nederlands, GBA Gerdener 1931 en die AGB 1944 eindig uiteindelik by Gerjo van  der Merwe in 1978.  
175 Jaar

* 1835 is die geboortejaar van Annie S Hawks. Sy is die teksdigter van die bekende Sankey-lied in die Halleluja-bundel = “I need thee every hour, most gracious Lord”. Die Afrikaans is in Halleluja 313 = “Gedurig dors my siel na U, o Heer” (melodie van RC Lowry).
* In 1835 verskyn ‘n bundeltjie The Southern Harmony olv William Walker in die VSA – dit bevat ‘n aantal oorspronklik Amerikaanse volksmelodieë, wat met verloop van tyd groot bekendheid verwerf het.  Die groot gunsteling is ongetwyfeld AMAZING GRACE, ons Lied 510 = “Genade, onbeskryflik groot” (teks van Attie van der Colf 1989/2001 nav die Verlore Seun in Lukas 15. Die nuwe teks van Jacques Louw vir VONKK 79. nl “Genade, so oneindig groot” is ‘n beter weergawe van die oorspronklike Engelse teks van die bekeerde slawehandelaar John Newton 1779, Amazing grace, how sweet the sound.

150 Jaar

* William Penfro Rowlands, gebore in 1860 en oorlede in 1937, se pragtige Walliese melodie BLAENWERN (1905) word in Liedboek 399 gebruik vir die mees aangrypende teks van ds Hannes van der Merwe (NH predikant Rustenburg-Wes) se teks oor die gebeure vanaf die Paasmaal tot aan die Kruis = “Aan die tafel met die Paasmaal”. Dit is seer sekerlik een van die mooiste liedere in die Liedboek 2001.

* In 1860 skep Charles H Purday (gebore1799 en oorlede 1885) die melodie SANDON – dit word later gevoeg by die bekende Halleluja-teks 1931, gewysig deur Hans du Plessis in 1989/2001 vir Lied 511 “Lei U ons, Lig”. 
* Van die 2 melodieë van Friedrich Silcher (gebore 1789 en oorlede 1860) in die Liedboek val die keuse op Lied 532 “Ons Vader, neem ons hande” op die melodie So nimm den meine Hände. Julie Hausmann se Duitse teks van 1862 het in die Halleluja van 1931 in Afrikaans verskyn; daarna het Hans du Plessis 1989 en Andries Breytenbach 2001 dit gewysig.
100 Jaar

Die doyen van Suid-Afrikaanse himnologie, prof Gabriël Gideon (Gawie) Cillié is in 1910 gebore. Vyf psalmmelodieë van hierdie formidabele kerkmusikus, koorleier, wiskundige, sterrekundige word opgeneem in die Liedboek – die keuse val op  Psalm 101 = “Ek wil ‘n lied sing tot u eer”.  Sy himnologiese publikasie Waar kom ons Afrikaanse Gesange vandaan? (1982) is vandag Africana. Hy sterf in rype ouderdom in 2000.
50 Jaar

*  Die bekende predikant van Stellenberg en moderator van die Wes- en Suid-Kaapse Sinode, dr Abraham Rochelle (Braam) Hanekom is in 1960 gebore.  Sy treffer-jeuglied is Lied 547 = “Alle volke, klap jul hande.” Dit het die eerste keer in die groen Jeugsangbundel 1993 verskyn en was dadelik ‘n gunsteling.
Saamgestel deur ds Cassie Carstens
Posbus 52011, WIERDAPARK 0149

012-653-2279 / 082 463 0460 / dscassie@telkomsa.net
Wierdapark, Centurion : 16 Julie 2010

Terug na Inhoud
SENTRUM VIR KONTEKSTUELE BEDIENING, FAKULTEIT TEOLOGIE (UP)

in samewerking met

Sentrum vir Bedieningsontwikkeling Excelsus

bied aan:

ADVANCE \d12Vir detail kan jy die betrokke kursus op die webbladsy van die Sentrum vir Kontekstuele Bediening (www.ccm.up.ac.za) oproep by Afrikaans (akademiese programme(. 

Epos: suki.vanjaarsveld@up.ac.za/Tel: 0124204951/2
	ADVANCE \d12
AUGUSTUS


OPLEIDING VAN INDUKSIELEIERS

P001465
Doel van die kursus:   Leraars wat nuut in 'n gemeente instap, word baie keer oorweldig deur die verskillende sisteme wat binne die gemeente aan die werk is. Hierdie kursus is daarop gerig om induksieleiers op te lei om die inskakelingsproses van 'n predikant in 'n nuwe gemeente te fasiliteer. Soos 'n geboorte in die mediese wêreld deur 'n induksie aangehelp word, help ons induksieprogram nuwe predikante om al die sisteme waarbinne hulle betrokke is, vinnig te leer te verstaan. 

Kursusleier:  Dr Roelf Opperman

Plek en Datum:  Pretoria: 03 – 05 Augustus 2010

GETROUE GETUIES

P000162
Doel van die werkswinkel:  Om persone op te lei wat Getroue Getuies in gemeentes kan aanbied Die kursus, Getroue Getuies (gebou op die teologie van "Service Evangelism" (RS Armstrong)) bevorder 'n lewenstyl van gemaklike interpersoonlike kommunikasie van die evangelie. Langs die weg van egte omgee en diens in navolging van Christus kan en moet die evangelie met nuwe ywer gekommunikeer word. So baie werklikhede om ons, in 'n wêreld vol pyn en stukkende mense, verplig ons tot 'n nuwe gehoorsaamheid aan die styl van Hom wat gekom het om te dien. 

Kursusleier: Prof Malan Nel

Plek en Datum:  Pretoria: 12 - 14 Augustus 2010
GEMEENTEBOU

P000039
Doel van die kursus:  In hierdie gevorderde kursus word pastors en ander gemeenteleiers opgelei om missionêre/missionale gemeentes te ontwikkel. Die kursus fokus teologies op die proses sowel as op die huidige samelewing en konteks. Die doel is om gemeentes te bou / te ontwikkel wat hoop bring en in hulle plaaslike gemeenskappe ‘n verskil maak.

Kursusleier: Prof Malan Nel met Verskeie ander Dosente

Plek en Datum:  Pretoria: 
Week 1: 16 -19 Aug 2010

Week 4: 09 - 12 Mei 2011

Week 2: 25 - 28 Okt 2010
Week 5: 01 - 05 Aug 2011

Week 3: 31 Jan - 03 Feb 2011

NARRATIEWE BESTUUR

P001605  (Tweetalige Aanbieding)
Doel van die werkswinkel:  Die werkswinkel fokus daarop om persone wat betrokke is by bestuur van enige aard (in die bedryfswêreld, maar ook in gemeentes) toe te rus om op ‘n narratiewe manier te bestuur. Die werkswinkel is interaktief. Dit behels praktiese oefeninge, rollespel, asook die deel van persoonlike ondervinding. Dit is gebaseer op die teorieë van bestuurskunde en narratiwiteit.

Kursusleier: Prof Julian Müller en Dr Niekie Lamprecht

Plek en Datum: Pretoria: 16 – 18 Augustus 2010
VERBEELDINGSBERAAD VLAK 1

P001445
Doel van die kursus:  Om persone wat by beraad/terapie betrokke is toe te rus in die narratiewe benadering en veral in die vermoë om te verbeel en kreatief/verbeeldingryk in gesprekke teenwoordig te wees.

Kursusleiers: Prof Julian Müller en Dr Lourens Human
Plek en Datum: Pretoria:  SEQ CHAPTER \h \r 1 23 - 25 Augustus 2010

 SEQ CHAPTER \h \r 1BYBEL EN SY BOODSKAP

Module 1  Tweede aanbieding
Doel van die werkswinkel en kursus:   Die kursus, Bybel en sy Boodskap bestaan uit agt modules van 14 lesings elk en is bedoel vir gebruik in gemeentes se Bybelskole. Die kursus bestaan uit 1 module oor die hantering en verstaan van die Bybel, drie Nuwe testament en vier Ou Testament modules. Die invalshoek is die tydsgleuwe waarin Bybelboeke ontstaan het en hoe om Bybelmateriaal vanuit hierdie hoek te lees en die boodskap te verstaan. Die doel van die werkswinkel is om leraars en ander leiers op te lei om die materiaal in gemeentes te kan aanbied.

Kursusleiers Module 1:  Dr Gys Loubser  en Dr Gustav Claassen

Plek en Datum:  Pretoria: 24 – 26 Augustus 2010

	SEPTEMBER


TRAUMA BERADING

P000041
Doel van die kursus: Dit is nie oordrewe om te sê dat ons in 'n getraumatiseerde samelewing leef nie. Geweldsmisdade, fisiese trauma (bv. 'n motorongeluk), mishandeling en verliese op verskillende vlakke is deel van ons alledaagse lewe. Die kerk en pastorale beraders is dikwels die enigste bronne vir ondersteuning en leiding in traumatiese situasies. Die doel van die kursus is om pastors en ander beraders op te lei om getraumatiseerde persone te begelei deur die proses van herstel en genesing na 'n traumatiese gebeurtenis. 

Kursusleier: Dr Ilse Gravett

Plek en Datum:  Pretoria:  SEQ CHAPTER \h \r 106-08 September 2010

GETROUE GETUIES

P000162
Doel van die werkswinkel:  Om persone op te lei wat Getroue Getuies in gemeentes kan aanbied Die kursus, Getroue Getuies (gebou op die teologie van "Service Evangelism" (RS Armstrong)) bevorder 'n lewenstyl van gemaklike interpersoonlike kommunikasie van die evangelie. Langs die weg van egte omgee en diens in navolging van Christus kan en moet die evangelie met nuwe ywer gekommunikeer word. So baie werklikhede om ons, in 'n wêreld vol pyn en stukkende mense, verplig ons tot 'n nuwe gehoorsaamheid aan die styl van Hom wat gekom het om te dien. 

Kursusleier: Prof Malan Nel

Plek en Datum:  Odendaalsrust: 27 - 29 September 2010

NAVRAE:

Web: www.ccm.up.ac.za
Epos: suki.vanjaarsveld@up.ac.za/Tel: 0124204951/2
Terug na Inhoud
SKOOLVERWISSELINGSKAMP

Vir alle graad 7’s

27 September - 1 Oktober te Badseloop
Die Ned Geref Kerk bied jaarliks ‘n Skoolverwisselingskamp aan vir alle graad 7’s.  Tydens die kamp wil ons jou graag leer om al die veranderings soos 


-  ‘n splinternuwe hoërskool   


-  dalk ‘n koshuis 


-  nuwe vriende en nog vele meer   

te kan hanteer en om jou voor te berei vir die tienerlewe.  Jy sal die kamp baie geniet en dit sal beslis ‘n belewenis wees wat jy nooit sal vergeet nie!  

√ NB : Besluit sommer dadelik om in te skryf.  Gaan vra sommer nou al jou ouers!  Vul asb die aangehegte inskrywingsvorm in en pos / faks dit sodat dit ons bereik voor 20 September.
WAT KOS DIT?

*  R460.00 per persoon (kampgeld), asook busgeld van R90.00 vir die Pietersburg en Potgietersrus bus.  Die Nylstroom bus geld beloop R60.00.

*  As jy in die NG Kerk is, doen gerus by jou kerkraad navraag oor subsidie.  (Die NG Gemeentes in Potgietersrus subsidieer hulle  kinders met 50% van die kampgelde).  

 

NAVRAE:

Kampleier
Dr Chris Harris



015 491 5631 / 
082 335 1155

Kerkkantoor
Me Anita Hurn   /   Annemarie Smit
015 491 3537

Faks






015 491 3537 / 086 547 2382

E-pos        
  




admin@ngpottiessuid.org.za
PERSONEEL:  Ons het ook plek vir ‘n klompie Graad 11’s wat kan saamgaan as personeel : 25 September - 1 Oktober -  NB : 25 - 26 September personeelopleiding verpligtend

*  Koste : R220
*  Skakel gerus die kampleier vir meer inligting
Terug na Inhoud
SKOLIEKAMP (Gr. 11/12): 2011
 

Pieter J. Visser [Kampleier & Leraar (NG Wierdapark), Noordelike Sinode Skoliekamp] skryf soos volg:  

"Ek vertrou dat die skoolvakansie en die sokker darem gemaak het dat dinge bietjie rustiger by jou laat verloop, oftewel ek hoop ten minste vir jou part so!
Ek wil graag terwyl dit nog vroeg is en daar nog baie tyd is solank vir jou vra of julle 'n plekkie kan inruim op julle jaarkalender vir volgende jaar se Skoliekamp.  Die resessie en besige skedules het sy tol geeis op hierdie jaar se kampgetalle en daarom wil ons al vroeg begin vir volgende jaar om solank bewustheid te skep van die kamp ('n lekker vibe soos met die sokker!).
Al wat ek van jou vra is: 
1. om 'n plekkie op julle kalender in te ruim vir die Personeelverrykings naweek (opleidingskamp) 18-20 Februarie 2011 en die Skoliekamp 8-17 Julie 2011 (te Badseloop).
2. Indien dit vir jou moontlik is om vir my die selfoon nommers en name van die kinders in jou gemeente wat Graad 11 of 12 is te stuur (asb in Excel formaat - indien moontlik) en as daar jeugleiers in jou gemeente is wat al uit die skool is sal hulle kontakbesonderhede ook waardeer word. (Ons sal self dan bemarking en opvolgwerk kan doen.) 
Die Ring van Sesmylspruit bied namens die Noordelike Sinode weer van 8-17 Julie 2011 'n Skoliekamp (Gr. 11/12) (by die Badseloop jeugkampterrein) aan.  Omdat die skoolvakansie en Universiteit van Pretoria se reses in April 2011 nie oor dieselfde tyd val nie, was ons genoodsaak om die kamp na die Julie vakansie te skuif. 
Kort inligting oor die Skoliekamp:
Die doel van skoliekamp is om die leerder in sy lewensverbande binne sy eiesoortige behoeftes toe te rus met die nodige kennis, vaardighede en motivering sodat hy/sy die naskoolse lewe gelei deur 'n verhouding met God en met verantwoordelikheid kan binnegaan. 
'n Spesiale program het oor die jare ontwikkel om aan te pas by die behoeftes van die skolie wat op die drumpel van die volwasse lewe staan. Die program wat aangebied word is gebalanseerd en wetenskaplik verantwoord - gerig op liggaam, gees en siel!
 
Temas wat tydens hierdie kamp aangespreek word is:
· My verhouding met myself 

· My verhouding met 'n gebroke wêreld 

· My verhouding met ander mense 

· My verhouding met God
Tans stuur meeste van die deelnemende gemeentes hulle belydenisklasse na hierdie kamp, veral omdat die Matriekjaar vir leerders baie besig en soms oorvol kan wees.  Die kamp is egter oop vir Graad 11 en 12 leerders en baie van ons vorige kampers getuig van die sukses daarvan deur terug te kom na die kamp as personeel.
 
Ek wil jou dus vriendelik versoek om die kamp aan die jongmense in jou gemeente bekend te stel.  Verdere inligting kan bekom word deur na www.skoliekamp.weebly.com te gaan kyk of die kampleier Pieter Visser te skakel by 082 565 9435.  
Terug na Inhoud

Spiritualiteitsretreat


"Die Gees sal julle lei"


- gelei deur dr Willem Nicol -





01-03 November 2010





Almal baie welkom!





LW  Mense wat ter voorbereiding van die retreat meer wil hoor oor stilword met die Bybel en gebed word genooi vir 'n kortkursus op Woensdag 27 Oktober om 19:00 by  Stellastraat-gemeente   [� HYPERLINK "http://www.ngk-ntvl.com/Retreat%20Pamflet%20en%20inskrywingsvorm%202010%20(finaal).doc" ��Lees meer]�








�


Vroue-predikante is vir die eerste keer tydens die 1990 Algemene Sinode tot die amp toegelaat.   


Dit is 20 jaar gelede!





Om dit te gedenk het die NG Kerk in 2000 ‘n 10-jaarbyeenkoms gehad. Sedertdien het enorme veranderinge plaasgevind en 


daar is talle nuwe stories om te vertel. 


‘n Nuwe verhaal van hoop het ontvou.





Daarom word ‘n byeenkoms beplan om die unieke bydrae en groei van vroue-predikante in die kerk te vier.


Tydens die geleentheid sal waardering betoon word aan baanbrekers uit die verlede (mans sowel as vrouens).


Tyd word ingeruim om na roepings-en bedieningsverhale te luister, maar die hooffokus val op die viering van roeping.





�





Fasiliteerders: Frederick Marais en Elize Morkel


Enige persoon is welkom om hierdie geleentheid by te woon.


Indien u meer inligting benodig of plek wil bespreek - kontak Kotie Wright by die kantoor van die Algemene Sinode –� HYPERLINK "mailto:kotiew@ngkerk.org.za" ��kotiew@ngkerk.org.za�

















